პრევენციული სოციალურ-ფსიქოლოგიური დახმარების ორგანიზაციის ღონისძიებები
პრობლემის ფორმულირება
საქართველოსთვის, ისევე როგორც სხვა გარდამავალი ქვეყნებისათვის, დამახასიათებელია საზოგადოების ფართო ფენების სოციალურ-ფსიქოლოგიური კრიზისი. მოსახლეობის დიდი ჯგუფების სოციალურ-ფსიქოლოგიური დეზადაპტაცია იწვევს ფსიქო-სოციალური დევიაციების (თვითმკვლელობები, ალკოჰოლიზაცია, ნარკოტიზაცია და ა.შ.) ზრდას. გაიზარდა სხვადასხვა სახის ფსიქიკური და ფსიქო-სომატური აშლილობების რიცხვი, მათ შროის პოსტტრავმული სტრესული აშლილობები. იმატა ახალგაზრდა ასაკში სიკვდილიანობების შემთხვევებმა (მიოკარდიუმის ინფარქტი, ინსულტი და სხვა).

ამავე დროს, დროული და კვალიფიციური დახმარების აღმოჩენა, ერთ სისტემაში გაერთიანებული სამედიცინო, ფსიქოლოგიურ, სოციალური, იურიდიული და საგანმანათლებლო მიდგომა, შეაჩერებს დეზადაპტაციის განვითარებას და ხელს შეუწყობს ზემოთ ჩამოთვლილი ნეგატიური შედეგების პროფილაქტიკას.

სოციალურ-ფსიქოლოგიური დახმარების სამსახურები წარმოადგენენ ეფექტურ პრევენციულ საშუალებას სხვადასხვა ფსიქიკური აშლილობებისა და სოციალური დევიაციების წინააღმდეგ, ისინი წარმატებით ფუნქციონირებენ მთელს მსოფლიოში და საქართველოსათვის გარდამავალ პერიოდში “ტრავმირებული საზოგადოების”ფაქტიურად სასიცოცხლო მნიშვნელობა ჰქონდათ. ეს მოთხოვნილება ნაწილობრივ დაკმაყოფილებულია არასამთავრობო ორგანიზაციების მიერ, რომლებიც ფსიქოსოციალური დახმარების პროექტებს ახორციელებენ; 

თანამედროვე მსოფლიო სამედიცინო დახმარების სისტემა წარმოადგენს სოციალურად ორიენტირებულ სისტემას. განსაკუთრებით ეს ეხება არაინფექციურ დაავადებათა პრევენცია-გამოვლენა-მკურნალობის პრობლემას, რომელიც საჭიროებს კომპლექსურ მიდგომას.

სოციალური მუშაობის სათანადო უნარ-ჩვევების გამომუშავებას საჭიროებენ როგორც საზოგადოებრივი ჯანდაცვის ორგანიზაციები, ასევე ყველა სამედიცინო ორგანიზაციის თანამშრომლები, განსაკუთრებით პირველადი ჯანდაცვის მუშაკები.

მნიშვნელოვანია ღონისძიებები მოსახლეობის სხვადასხვა ჯგუფების (იძულებით გადაადგილებული პირები, ობლები და ა.შ.) ფსიქოსოციალურ დახმარებაზე. არსებობს და აპრობირებულია საქართველოსთვის ახალი კრიზისული და ფსიქოსოციალური დახმარების მოდელები-ნდობის ტელეფონი, ამბულატორიული სამსახურები, სარეადაპტაციო სკოლები, კრიზისული დახმარების მობილური ჯგუფები, სარეადაპტაციო კლუბები და სხვა.

მიზანი
საქართველოს მოსახლეობისათვის სოციალურ-ფსიქოლოგიური დახმარებისა და მომსახურეობის უზრუნველყოფა (ეტაპობრივად).

ტაქტიკა
( იმერეთის რეგიონში, ქალაქ ფოთსა და ქალაქ თბილისში საზოგადოებრივი ჯანდაცვის ქსელის და არასამთავრობო ორგანიზაციების თანამშრომელთა სოციალურ ფსიქოლოგიური დახმარების სფეროში შესაძლობის შექმნა ;
( ქალაქ ქუთაისში სოციალურ-ფსიქოლოგიური დახმარების სამსახურის ჩამოყალიბება.

სტრატეგია 

( ბაზისური სახელმწიფო სოციალურ-ფსიქოლოგიური სამსახურების ფორმირების ხელშეწყობა.

ამოცანები 

( რეგიონებში სოციალურ-ფსიქოლოგიური დახმარების რეალიზაციის შესაძლებლობის შესწავლა;

( საზოგადოებრივი ჯანდაცვისა და პირველადი ჯანდაცვის თანამშრომელთა და მოსახლეობისათვის ფსიქოლოგიური დახმარების სამუშაოდ სასწავლო- საწრთვენელი პროგრამის განვითარება და შესრულება.

( ქალაქ თბილისში, იმერეთის რეგიონში და ქალაქ ფოთში საზოგადოებრივი ჯანდაცვის ცენტრებისა და პირველადი ჯანდაცვის რგოლის თანამშრომელთა, აგრეთვე არასამთავორბო ორგანიზაციების წარმომადგენელთათვის სოციალურ-ფსიქოლოგიური დახმარების სფეროში ცოდნის მიწოდება და სათანადო უნარ-ჩვევების გამომუშავება და პერსონალური სამოქმედო გეგმების შედგენა;

( ქალაქ თბილისში, იმერეთის რეგიონში და ქალაქ ფოთში სოციალურ-ფსიქოლოგიური დახმარების სისტემის ჩამოყალიბების ღონისძიებების, კონკრეტული ქმედებების განსაზღვრა;

( ქალაქ ქუთაისში სოციალურ-ფსიქოლოგიური დახმარების სამსახურისათვის (ნდობის ტელეფონი და საკონსულტაციო სამსხური) კადრების მომზადება;

( ქალაქ ქუთაისში სოციალურ-ფსიქოლოგიური დახმარების სამსახურის ამოქმედება და ფსიქოლოგიურ კრიზისსა და სოციალურ-ფსიქოლოგიური დეზადაპტაციის მდგომარეობაში მყოფ პირთა ფსიქო-სოციალური დახმარება, ფსიქოლოგიურ და სოციალურ პრობლემების გადაჭრაში დახმარება, რთულ სიტუაციასთან ადაპტაციაში ხელშეწყობა და კრიზისის ნეგატიური შედეგების (თვითმკვლელობა, ალკოჰოლიზაცია და ნარკოტიზაცია, აგრესიული ქმედებები, ფსიქიკური და ფსიქო-სომატური აშლილობები) პრევენცია.

კომპონენტის აღწერა
კომპონენტი ითვალისწინებს საზოგადოებრივი ჯანდაცვის თანამშრომელთა, პირველადი ჯანდაცვის რგოლის თანამშრომელთა წარმომადგენელთათვის სოციალურ-ფსიქოლოგიური დახმარების სფეროში ტრეინინგ-კურსების ჩატარებასა და ამის შემდგომ ქალაქ ქუთაისში ფსიქო-სოციალურ-ფსიქოლოგიური დახმარების სამსახურის ჩამოყალიბება-ამოქმედებას. აღნიშნულის პარალელურად ტარდება მუშაობა სოციალურ-ფსიქოლოგიური დახმარების სფეროში არსებული მდგომარეობის შესასწავლად თბილისში, ფოთსა და ქუთაისის რაიონში. მდგომარეობის შესწავლა მოიცავს აღნიშნულ სისტემაში არსებული შესაძლებლობების და მოთხოვნების დაზუსტებას. ამ მიზნით ჯგუფის ხელმძღვანელი და სპეციალისტი (ტრენერი) ჩაატარებენ შესაბამის სამუშაოებს (ფოკუს-ჯგუფებთან) თბილისში, ქუთაისში (საზოგადოებრივი ჯანდაცვის ცენტრში) და ფოთში, რის შემდეგ სამუშაო ჯგუფი ახდენს მიღებული მონაცემის შეფასებასა და ანალიზს, აწარმოებს ტრენინგ- პროგრამის კომპონენტის დიზაინის კორექტირებას ფოკუს-ჯგუფების შედეგების საფუძველზე. 

კომპონენტის განხორციელების შემდეგ სტადიაზე ტარდება ტრენინგი-“სწავლება სოციალური მუშაობისათვის და სოციალურ-ფსიქოლოგიური დახმარების ორგანიზების პრინციპები”.

ტრენინგ-პროგრამა მოიცავს: 

1. ფსიქოლოგიური კრიზისი და მისი გამოვლენა ბავშვებსა და მოზრდილებში.

2. სოციალური მუშაობის ძირითადი პრინციპები.

3. პირველადი ფსიქოლოგიური დახმარება (საკონსულტაციო სატელეფონო საუბრების წარმართვა, აქტიური მოსმენის სწავლება, ღია და დახურული კითხვები, ემპათიური გაგება და სხვა).

4. სოციალურ-ფსიქოლოგიური დახმარების სამსახურის ორგანიზების პრინციპები
კომპონენტის მართვა და მონიტორინგი
კომპონენტის მართვა და მონიტორინგი ხორციელდება კომპონენტის ხელმძღვანელის მიერ. 

ტრენინგ-სემინარების შეფასება მონაწილეთა მხრიდან მოხდება “ნდობის” კონსულტანტთა მიერ სპეციალურად შემუშავებული კითხვარის საშუალებით.

პროგრამულ ღონისძიებათა მსვლელობის პროცესში იქნება შემუშავებული სპეციალური ფორმა სუპერვიზიის შედეგების დასაფიქსირებლად.

ქუთაისში ჩამოყალიბებული სოციალურ-ფსიქოლოგიური დახმარების სამსახურის სუპერვიზია ტარდება კომპონენტის ხელმძღვანელის მიერ თვეში ერთხელ. ამავე დროს ამ სამსახურის მუშაობის შეფასება მოხდება ჟურნალის ჩანაწერთა საშუალებით. 

საბოლოო შინაარსობრივი და ფინანსური ანგარიში წარდგება პროექტის დასრულებიდან 10 დღეში, ხოლო პერიოდული ანგარიში ყოველკვარტალურად.

პრევენციული სოციალურ-ფსიქოლოგიური დახმარების ორგანიზაციის ღონისძიებათა ნუსხა:

